
Vlerat tona na drejtojnë në të gjitha veprimet, nga ven-
dimet strategjike deri te ndërveprimet e përditshme  me 
klientët dhe njëri-tjetrin. Ato përbëjnë bazën e kulturës 
sonë organizative dhe përcaktojnë standardet e sjelljes 
që ne promovojmë.

Elementet kryesore të qenies dhe ndërtimit të BPB-së 
janë

Ofrimi i shërbimit
të përkryer

&Të vepruarit
drejtë



Mesazh nga Bordi i Drejtorëve
Gjatë vitit të kaluar, kemi qenë dëshmitarë 
të pasigurive të vazhdueshme globale, 
duke përfshirë tensionet g jeopolitike, 
katastrofat natyrore të ndërlidhura 
me ndryshimet klimatike, që rrezikojnë 
zinxhirët globalë të furnizimit, çmimet 
e energjisë dhe tregjet financiare. 
Megjithatë, viti 2024 ka sjellë g jithashtu 
shenjat e para të rikuperimit ekonomik 
në Evropë pas një periudhe stagnimi. 
Inflacioni në zonën e euros ra ndjeshëm 
në vitin 2024, duke mundësuar që 
Banka Qendrore Europiane (BQE) të 
ndryshojë qëndrimin e saj në politikën 
monetare dhe të zbatojë ulje të normës 
së interesit për të stimuluar aktivitetin 
ekonomik.

Këto ndryshime ekonomike ndikuan 
drejtpërdrejt në situatën financiare të 
Kosovës. Ndërsa normat më të larta 
të interesit në vitin 2023 paraqitën 
sfida, lehtësimi monetar i BQE-së në 
vitin 2024 ka ndihmuar në rikthimin e 
besimit të investitorëve dhe ka krijuar 
mundësi të reja për rritje. Si përgjig je 
ndaj këtyre dinamikave, BPB mbeti e 
përqendruar në forcimin e bazës së 
saj të klientëve vendas, ndërkohë që 
vazhdoi të plotësojë kërkesën në rritje 
për kredi nga bizneset, si dhe nga 
individët.

Qasja jonë ka qenë një balancim i 
kujdesshëm—shfrytëzimi i mundësive 
për zgjerim ndërkohë duke ruajtur një 
kornizë të kujdesshme të menaxhimit 
të rrezikut. Si rezultat, BPB vazhdon të 
mbajë një portfolio të kredisë me cilësi 

jashtëzakonisht të lartë, me kredi jo 
performuese që mbeten nën 1.57%. Kjo 
qasje është një dëshmi e një viti tjetër 
me performancë të jashtëzakonshme, 
duke tejkaluar treguesit kryesor 
të performancës (KPI-të) tona të 
parashikuara në të g jitha aspektet kyçe 
financiare. Një rritje solide e aseteve 
mbi 21% ka rezultuar në përmirësimin 
e pjesëmarrjes në treg, nga 6.7% në 
fund të vitit 2023, në mbi 7% në dhjetor 
të vitit 2024. Rritja e qëndrueshme 
e portfolios, cilësia e mirë e saj dhe 
menaxhimi efikas i kostove sollën një 
fitim rekord prej 11.6 milionë euro.

Përtej performancës financiare, 
kemi ndërmarrë g jithashtu hapa të 
rëndësishëm për të diversifikuar 
ofertat tona, duke prezantuar produkte 
dhe shërbime të reja të përshtatura 
me nevojat dhe kërkesat e klientëve 
tanë. Kemi pasuruar gamën tonë 
të produkteve dhe kemi rishikuar 
proceset tona, me qëllim përmirësimin 
e operacioneve të brendshme dhe 
përvojës së klientit. Fokusi ynë mbetet 
inovacioni dhe ofrimi i zgjidhjeve 
duke u siguruar që të ofrojmë vlerë të 
rëndësishme për klientët tanë.

Në të njëjtën kohë, përgjegjësia jonë 
shkon përtej bankimit. Si një institucion 
i përgjegjshëm ndaj askpekteve sociale 
dhe mjedisore, BPB ka mbështetur 
aktivisht iniciativat për zhvillim të 
qëndrueshëm. Tani po integrojmë 
parimet ESG në strategjinë tonë 
afatgjatë, me qëllim financimin e 



projekteve të energjisë efiçiente dhe 
të rinovueshme, mbështetjen ndaj 
bizneseve që operojnë në sektorë të 
qëndrueshëm, si dhe mbështetjen e 
klientëve tanë në rrugëtmin e tyre të 
g jelbër. Krenohemi që luajmë rol të 
rëndësishëm në mirëqenien ekonomike 
dhe sociale të komuniteteve që 
shërbejmë.

Këto arritje nuk do të ishin të mundshme 
pa udhëheqjen e jashtëzakonshme të 
Bordit Menaxhues dhe përkushtimin e 
të g jithë ekipit të BPB-së. Angazhimi 
dhe profesionalizmi i tyre kanë qenë 
thelbësore në arritjen e suksesit 
tonë. Do doja g jithashtu të shprehja 
falënderimet e mia të sinqerta për 
klientët dhe aksionerët tanë, për besimin 
dhe mbështetjen e vazhdueshme. 
Besimi i tyre në BPB ka qenë një nga 
faktorët kyç për përparimin tonë, dhe 
ne mbetemi plotësisht të angazhuar 

për të ofruar vlerë afatgjatë për të 
g jithë palët tona të interesuara.

Duke parë drejt të ardhmes, jemi të 
sigurt për mundësitë që na presin. 
BPB do të vazhdojë të ndërtojë mbi 
bazën e saj të fortë, duke shtuar 
inovacionin, zgjeruar praninë e saj në 
treg dhe duke mbajtur standardet më 
të larta të integritetit dhe shërbimit. Së 
bashku, do të krijojmë një të ardhme të 
qëndrueshme dhe të suksesshme për 
BPB-në dhe komunitetet që shërbejmë.

Faleminderit për besimin tuaj në BPB

Maksim Caslli,
Në emër të Bordit të Drejtorëve.

Mesazh nga Bordi Menaxhues

Kemi kënaqësinë të ndajmë me ju 
raportin vjetor të BPB për vitin financiar 
2024. Duke reflektuar mbi vitin që kaloi, 
shprehim falënderimet tona të sinqerta 
për mbështetjen tuaj të vazhdueshme.
Pavarësisht një klime sfiduese politike 
dhe ekonomike, si dhe shqetësimeve 
për mjedisin, ne i kaluam këto pengesa 
me vendosmëri dhe kujdes. Arritjet 
tona janë rezultat i përpjekjeve të 
vazhdueshme për të ndërtuar një 
institucion të fortë, të qëndrueshëm 
dhe të orientuar drejt klientëve.

Në vitin 2024, BPB përjetoi një rritje të 
qëndrueshme, e nxitur nga një strategji 
e qartë dhe operacione efikase. 
Portfolio ynë i kredisë tani tejkalon 400 
milionë euro, dhe depozitat janë ritur 
mbi 500 milionë euro—tregues të qartë 
të besimit që klientët tanë kanë ndaj 
nesh.

Viti 2024 shënon një tjetër vit rekord 
të performancës së BPB-së, me rritjen 
vjetore të portfolios kreditore që kaloi 
71 milionë euro (21.4% rritje në vit), 
ndërsa portfolio e depozitave u rrit me 
mbi 95 milionë euro (23% rritje në vit). 

Pasi rritja në të dy kategoritë tejkalon 
performancën mesatare të tregut, kjo 
çoi në një përmirësim të pjesëmarrjes në 
treg, duke arritur në 7% për kreditë dhe 
7.4% për depozitat deri në fund të vitit 
2024. Si rezultat i rritjes së aseteve dhe 
menaxhimit të kujdesshëm të rrezikut, 
ne jemi të krenar të raportojmë një fitim 
neto prej mbi 11.6 milionë euro.

Përkushtimi ndaj klientëve mbetet 
prioriteti ynë. Duke e parë nevojën 
dhe kërkesën për komoditet, në këtë 
vit përshpejtuam transformimin tonë 
dixhital, duke bërë hapa të qëndrueshëm 
drejt përmbushjes së kërkesave të 
klientëve. Vitin e filluam me lansimin e 
kredit kartelës SOLO, kartelë e cila ka 
qenë testament i premtimit tonë për 
të ofruar zgjidhje bankare të qasshme, 
dhe për të mundësuar që klientët të 
përmirësojnë më tej përvojën e tyre të 
pagesave dhe kredive të shpejta.

Kartela SOLO është dizajnuar e tillë, 
që të rrisë autonominë e klientëve në 
menaxhimin e pagesave të kartelës së 
kreditit, duke ua mundësuar atyre të 
vendosin për planin e pagesës, g jatë 

Të dashur lexues,



qëndrimit në shtëpi apo zyrës së tyre, 
përmes bankimit elektronik/mobil. 
Lansimi i platformës dixhitale DORA, 
është një tjetër arritje që shënon vitin 
2024, duke mundësuar që klientët tanë 
të zgjerojnë bashkëpunimin me BPB-në 
pa pasur nevojë të vizitojnë degët tona. 
Në fund të fundit, ky është qëllimi i 
BPB-së: të ofrojë përvoja të shkëlqyera 
dixhitale, dhe po ashtu të ofrojë shërbim 
fizik ndaj klientëve në të g jitha 25 degët 
e bankës sonë, në mbarë Kosovën.
Ne besojmë se roli ynë shkon 
përtej performancës financiare dhe 
shërbimeve. Në vitin 2024, pranuam 
parimet ESG, duke formalizuar 
marrëveshjen për menaxhimin e 
emergjencave me Kryqin e Kuq dhe 
Agjencinë Kombëtare të Menaxhimit të 
Emergjencave, si përgjig je ndaj rritjes 
së sfidave të ndryshimeve klimatike. 
E kuptojmë që, si një bankë e vogël 
nga një vend i ri si Kosova, ndikimi ynë 
mund të duket modest—por çdo veprim 
që ndërmarrim kontribon ndjeshëm 
në mirëqenien e komunitetit tonë dhe 
mjedisin në të cilin jetojmë.

Kemi vazhduar të jemi pranë klientëve 
gjatë g jithë udhëtimit të tyre financiar, 
duke u ofruar një gamë shërbimesh 
dhe udhëzimesh jo-financiare, për t’i 
ndihmuar ti kalojnë pengesat e tyre 
dhe të ecin me besim drejt arritjes së 
qëllimeve personale dhe biznesore. 
Angazhimi ynë për përgjegjësinë 
sociale dhe fuqizimin e komuniteteve 
që i shërbejmë është i motivuar nga 
besimi se edhe përpjekjet e vogla mund 
të bëjnë një ndryshim të qëndrueshëm, 
duke na pozicionuar si një forcë pozitive 
aty ku jetojmë dhe punojmë.

Në zemër të suksesit tonë janë njerëzit 
tanë. Në vitin 2024, prezantuam 
politika të reja për balancën mes 
jetës profesionale dhe asaj personale: 
pasdite të zgjatura të premteve dhe 12 
muaj pushim të lehonisë të paguar, për 
të siguruar që punonjësit tanë të kenë 
kohën dhe mbështetjen që u nevojitet 
për të arritur suksese si në aspektin 
profesional ashtu edhe personal. Duke 
investuar në ekipin tonë, krijojmë një 
mjedis ku secili mund të shkëlqejë 
dhe të kontribuojë në suksesin tonë të 
përbashkët.

Duke u fokusuar në të ardhmen, në 
vitin 2025 dhe më tej, prioritetet tona 
mbeten të qarta—rritja, inovacioni dhe 
qëndrueshmëria. Ne do të vazhdojmë të 
forcojmë kapacitetet tona dixhitale, të 
zgjerojmë ofertën tonë të produkteve 
dhe të forcojmë marrëdhëniet me 
klientët tanë, duke u siguruar që 
përmbushim nevojat e secilit klientë me 
kujdes dhe përsosmëri.

Jemi të sigurt se Banka për Biznes 
është në një pozicion të shkëlqyer për 
të shfrytëzuar mundësitë që do të vijnë. 
Përkushtimi ynë për të ofruar vlerë të 
jashtëzakonshme për aksionarët tanë 
dhe shërbim të shkëlqyer për klientët 
tanë vazhdon të na drejtojë përpara.

Në emër të Bordit Menaxhues, 
faleminderit për besimin, mbështetjen 
dhe partneritetin tuaj. Së bashku, do 
të vazhdojmë të bëjmë një ndikim të 
rëndësishëm në industrinë e shërbimeve 
financiare në vendin tonë.

Sinqerisht,
Bordi Menaxhues



Përmbledhje
Në vazhdimësi nga viti i kaluar, viti 2024 është karakterizuar nga zhvillime të jashtëzakonishme 
në të gjitha segmentet e BPB, duke reflektuar ndikimin tonë shumëdimensional në përparimin 
ekonomik të vendit. Gjatë vitit, kemi zgjeruar bazën tonë të klientëve, portfoliot e depozitave 
dhe kredive, dhe përdorimin e një gamë të gjerë produktesh dhe shërbimesh bankare. Në të 
njëjtën kohë, kemi lansuar zgjidhje inovative dixhitale, kemi forcuar kornizen e menaxhimit të 
rrezikut dhe pajtueshmërisë, dhe kemi thelluar angazhimin tonë ndaj palëve të interesuara 
dhe mjedisit. Ky raport tregon historinë e udhëtimit të BPB gjatë vitit 2024—një udhëtim i 
shënuar nga rritja e qëndrueshme e biznesit, një fokus i ri në orientimin ndaj klientit, përparime 
të mëdha dixhitale, menaxhim gjithëpërfshirës të rrezikut, angazhim të përkushtuar të 

punonjësve dhe një nismë guximtare për mjedisin.





Performanca Financiare e Bankës
Treguesit Kryesor Financiar

(në 000 EUR) Ndryshimet

2024 2023 2024 2023

PASQYRA E POZICIONIT FINANCIAR

Gjithsej asetet 589,096 485,751 21.3% 17.0%

Protfolio e kredive (bruto) 404,437 333,082 21.4% 18.9%

Paraja dhe llogaritë në banka 81,731 91,980 -11.1% 13.1%

Letrat me vlerë 105,001 61,184 71.6% 11.4%

Portfolio e depozitave 512,057 416,728 22.9% 17.9%

Gjithsej ekuiteti 64,401 53,767 19.8% 12.7%

TREGUESIT KRYESOR FINANCIAR

Kthimi në ekuitet 19.65% 19.04% 0.6% 0.1%

Kosto ndaj të ardhurave operative 47.31% 51.30% -3.99% -0.5%

Kreditë jo-performuese 1.57% 1.58% -0.01% -0.5%

Raporti i mjaftueshmerisë së kapitalit 17.02% 16.09% 0.9% -1.4%

Asetet për staf 1,433 1,176 21.9% 19.9%

PASQYRA E TË ARDHURAVE GJITHËPËRFSHIRËSE

Të ardhurat neto nga interesi 23,302 19,096 22.0% 13.7%

Të ardhurat neto nga komisionet 3,072 3,072 0,9% 17.5%

Të ardhurat tjera neto 1.401 708 97.9% -58.7%

Të ardhurat operative 27,775 22,905 21.3% 8.3%

Shpenzimet operative 12,978 11,621 11.7% 8.4%

Fitimi para tatimit 12,606 10,449 20.6% 12.9%

Fitimi neto 11,611 9,658 20.2% 13.2%

STATISTIKA

Numri i punëtorëve 411 413 -2 -10

Numri I degëve 25 25 - -1



Treguesit kryesor financiare
Banka arriti një performancë financiare të jashtëzakonshme, e shënuar nga fitime të larta, 
rezultate operacionale të përmirësuara dhe menaxhim efektiv të aseteve. Këto rezultate 
theksojnë angazhimin e palëkundur të institucionit për menaxhimin e kujdesshëm të rrezikut 
dhe planifikimin strategjik. 

Duke mbajtur një qasje të përqendruar, duke siguruar staf të mjaftueshëm dhe duke krijuar një 
prani në të gjitha regjionet kyçe ekonomike të vendit, banka ka nxitur me sukses një rritje të 
aseteve prej 103.3 milionë euro ose 21.3% dhe ka përmirësuar pjesëmarrjen e saj në treg nga 
6.7% në 7.0%.

Asetet totale të BPB në fund të vitit 2024 arritën në 589.1 milionë euro, duke kaluar rritjen 
mesatare të tregut dhe rezultatet e vitit të kaluar. Struktura e aseteve vazhdoi të dominohet 
nga bruto kreditë për klientët, me 68.7%. Kreditë totale bruto arriten në 404.4 milionë euro, 
duke shenuarnjë rritje prej 71.4 milionë euro ose 21.4%, duke tejkaluar rritjen mesatare të tregut. 
Në viin 2024, pjesëmarrja në tregun e kredive u përmirësua nga 6.8% në 7.00%.

Likuiditeti i tepërt u përdor në mënyrë efektive për të rritur asete të tjera që sjellin interes; si 
rezultat, portfolio e letrave me vlerë përjetoi një rritje të pjesës në asetet totale, nga 12.6% në 
2023 në 17.8% në 2024. Nga ana tjetër, paratë dhe llogaritë bankare përbëjnë 13.9% të aseteve 
totale.

Treguesit kryesor financiare

Zgjerimi i bazës së depozitave ka çuar në një rritje të detyrimeve totale, të cilat si rrjedhojë 
përbëjnë pjesën më të madhe të detyrimeve totale, me 97.6%. Depozitat e klientëve arritën 
në 512.1 milionë euro, duke shënuar një rritje prej 95.3 milionë euro ose 22.9% dhe duke kaluar 
rritjen mesatare të tregut. Pjesëmarrja në tregun e depozitave u përmirësua nga 6.80% në 
7.40% në vitin 2024. Banka vazhdoi të marrë hua, duke përfunduar vitin me 6.3 milionë euro 
hua të papaguara totale.

Kapitali në fund të vitit 2024 arriti në 64.4 milionë euro, duke shënuar një rritje vjetore prej 10.6 
milionë euro ose 19.8%.

Asset Structure over years

Profitabiliteti
Gjatë vitit 2024, BPB përjetoi një rritje të konsiderueshme në çdo komponent të operacioneve 
të saj. Si rezultat i rritjes së fortë të biznesit, cilësisë së shkëlqyer të portfolios kreditore dhe 
menaxhimit të mirë të kostove, BPB e përmbylli vitin me një fitim neto prej 11.6 milionë euro, 
me një kthim mbi kapitalin (ROE) prej 19.65%.

Të ardhurat totale nga interesi ishin 29.3 
milionë euro, një rritje vjetore prej 29.5%. 
Të ardhurat nga interesi, përveç kredive, u 
mbështetën nga rritja e të ardhurave nga 
plasmanet dhe letrat me vlerë.

Shpenzimet e komisioneve prej 2.6 milionë 
euro janë rritur 22.6% më ndjeshëm krahasuar 
me të ardhurat nga komisionet, kryesisht 
për shkak të aktivitetit në pajisjen e të gjithë 
klientëve me mjete operimi dixhitale.

Përveç operacioneve të rregullta me klientët, 
fitimi i BPB u mbështet fuqishëm gjithashtu 
nga tregtimi i letrave me vlerë. Mundësitë e 
krijuara në treg këtë vit kanë rezultuar në një 
rritje të fitimit nga tregtimi i letrave me vlerë 
prej 587 mijë euro.

Shpenzimet operative në shumën 13.0 
milionë euro u rritën me 11.7% krahasuar 
me vitin e kaluar. Raporti i Kostos ndaj Të 

Ardhurave tregon përmirësim, për shkak të 
përmirësimit të efikasitetit në përgjithësi, 
dhe qëndron në 47.31% krahasuar me 51.30% 
vitin e kaluar.

Tregues të tjerë kryesorë të performancës, 
përfshirë Raporti i Mjaftueshmërisë së 
Kapitalit (CAR) dhe Kreditë Jo-performuese 
(NPL), janë 17.02% dhe 1.57%, përkatësisht, 
duke reflektuar stabilitetin financiar të 
vazhdueshëm të bankës dhe menaxhimin 
efektiv të rrezikut.

Viti 2024 shënoi një tjetër periudhë rekord 
për BPB, me rritje të konsiderueshme në 
të gjitha segmentet e klientëve. Thelluam 
marrëdhëniet me klientët individualë dhe 
ata të biznesit, duke çuar në një zgjerim 
të dukshëm të bazës tonë të klientëve, 
depozitave dhe portfolios të kredive. 
Ky sukses u nxit nga angazhimi ynë për 
përmirësimin e përvojës së klientit, një 
theks më i madh në shërbimet bankare 
elektronike dhe alternative, dhe prezantimi 
i produkteve inovative që rezonuan me 
klientët tanë. Përkushtimi i stafit tonë—
nëpërmjet shërbimit me cilësi të lartë dhe 
udhëzimeve profesionale—ishte thelbësor 
për arritjen e këtyre rezultateve.

Fokusi ynë strategjik mbeti i përqendruar në 
dy shtyllat kryesore të ekonomisë: bizneset 
mikro dhe të vogla, si dhe individët. Këto 
segmente përfaqësojnë segmentet më 
të mëdha të klientëve në Kosovë, andaj 
duke prioritizuar nevojat e tyre financiare, 
ne vazhduam të nxisim rritjen e portfolios 
totale të bankës. Kjo u arrit duke forcuar 
marrëdhëniet me klientët ekzistues dhe të 
rinj, duke shfrytëzuar rrjetin tonë të gjerë 
të degëve, kanalet bankare dixhitale dhe 
shërbimet e shkëlqyeshme të këshillimit.

Koncepti ynë bankar mbetet ai i një banke 
“figjitale”, duke ofruar një eksperiencë 
të pandërprerë dhe efikase përmes 
kanaleve dixhitale dhe tradicionale, duke 
zhvilluar shërbime dhe produkte të reja të 
përshtatura sipas nevojave të klientëve. 
Synojmë të bëhemi një bankë e zgjedhur 
për klientët tanë, duke ofruar komoditet 
dhe mbështetje përmes të gjitha kanaleve. 
Ndërkohë që vazhdojmë ta konsiderojmë 
teknologjinë si “një domosdoshmëri”, ne 
besojmë në fuqinë e faktorit njeri për të 
përmbushur kërkesat e të gjithë klientëve 
dhe palëve të interesuara.



Ruajtja e pranisë fizike mbetet një prioritet dhe forcë kyçe për BPB. Këtë vit, hapëm një degë të 
re në Mitrovicën e Veriut dhe rinovuam disa degë, duke përfshirë zhvendosjen dhe ri-dizajnimin 
e degës së Prizrenit, si dhe rinovimin dhe ndryshimin e konceptit të degëve të Dragashit dhe 
Dardanës.

BPB gjithashtu riforcoi angazhimin e saj ndaj klientëve të biznesit përmes shërbimeve jo-
financiare. Moment i rëndësishëm i vitit ishte vazhdimi i Akademive të Biznesit nëpër rajonet 
kryesore të Kosovës, duke ofruar trajnime mbi tema të rëndësishme, të cilat janë dizajnuar për 
të mbështetur bizneset në rritjen e tyre të qëndrueshme.

Si vazhdimësi e bashkëpunimit me institucione vendore dhe ndërkombëtare, këtë vit banka 
ka zhvilluar aktivitete të përbashkëta me KCGF, EBRD dhe USAID. Për të lehtësuar qasjen në 
financa dhe për të mbështetur realizimin e projekteve të bizneseve pa u kufizuar nga kërkesat 
për kolateral, vazhduam bashkëpunimin me Fondin e Garancisë së Kredive të Kosovës (FKGK), 
bahkëpunim i cili rezultoi në një rritje të numrit të projekteve të financuara,si dhe dritareve të reja 
të garancive. Si pjesë e këtij bashkëpunimi të vazhdueshëm, përveç dritareve Standard, Agro, 
Gratë në Biznes, Start Up, Eksport dhe Grow, këtë vit banka nënshkroi gjithashtu marrëveshjen 
për Dritaren “Diaspora”.

Programi “Rinia në Biznes” vazhdon të ofrojë çasje në financim dhe mbështetë realizimin e 
ideve për nisjen e bizneseve të reja përmes bashkëpunimit me EBRD. Ky fond ka për qëllim 
mbështetjen e investimeve dhe ndërtimin e kapaciteteve të reja, duke arritur në një vlerë 
prej 3 milionë eurosh në projekte të financuara. Për më tepër, në vitin 2024, u organizuan 
sesione trajnimi dhe konsultime individuale me bizneset ekzistuese për të vlerësuar procesin e 
përcjelljes së bizneseve te brezat e rinj dhe nevojën për mbështetje. Këto aktivitete u realizuan 
me angazhimin e konsulentëve të specializuar në këtë fushë.

Banka BPB, në partneritet me Bankën Evropiane për Rindërtim dhe Zhvillim (EBRD), ka 
prezantuar Green Economy Financing Facility (GEFF), një program i dedikuar për mbështetje 
të pronarëve të shtëpive individuale që dëshirojnë të investojnë në teknologji të gjelbra. Si 
pjesë e iniciativës së bankës për mjedisin, GEFF ndihmon pronarët e shtëpive të përmirësojnë 
hapësirat ku jetojnë duke adoptuar zgjidhje miqësore me mjedisin. Programi ofron rimbursim 
deri në 20% të shumës së kredisë, duke e bërë më të lehtë për individët të krijojnë shtëpi më të 
shëndetshme dhe më efikase në energji, ndërkohë që kontribojnë në një mjedis më të gjelbër.

Ndërsa për bizneset, në bashkëpunim me USAID dhe me mbështetje teknike nga konsulentët 
në fushën e energjisë së rinovueshme, banka ka lansuar Kredinë e Gjelbër për bizneset. Kjo 
iniciativë ka për qëllim të avancojë më tej fokusin e bankës në rritjen e efikasitetit energjetik 
dhe mbështetjen e kapaciteteve të reja të energjisë së rinovueshme, duke pasur një ndikim të 
drejtpërdrejtë në mjedisin dhe cilësinë e jetës në vendin tonë.

Përmes këtyre iniciativave, investimeve strategjike dhe një angazhimi të palëkundur ndaj 
klientëve tanë, BPB mbetet e angazhuar në promovimin e rritjes ekonomike, fuqizimin e 
bizneseve dhe ofrimin e zgjidhjeve financiare që nxisin suksesin afatgjatë.



Gjatë vitit 2024, BPB shënoi një rritje të 
konsiderueshme në të gjitha segmentet 
kyçe. Segmenti i bizneseve mikro 
dhe agro pati një rritje prej 21% në 
portofolin e kredisë, e shoqëruar me një 
diversifikim të sektorëve të industrisë 
dhe një përmirësim të cilësisë së 
kredive. Vëmendje e veçantë vazhdon t’i 
kushtohet prodhuesve vendas në këtë 
segment, duke ofruar kushte speciale 
dhe preferenciale të përshtatura për 
natyrën e bizneseve dhe planet specifike 
të investimit që ata kanë.

Po ashtu, segmenti i SME-ve u rrit me gati 
25%, ndërsa në segmentin e bizneseve 
më të mëdha regjistruam një rritje prej 
42% të portfolios të kredisë. Ofrimi i 
shërbimeve financiare, i shoqëruar me 
komponentë jo-financiarë, ka rezultuar 
në një rritje të lartë dhe pjesëmarrje nga 
klientët në të gjitha sektorët e industrisë. 
Marrëdhëniet me klientët, këshillat dhe 
shërbimet e ofruara nga stafi profesional 
kanë çuar në zhvillim të rëndësishëm në 
këtë segment, i cili mbështetet më tej 
nga mbështetje financiare për idetë dhe 
planet e klientëve.

Krahas rritjes së portfolios së kredisë, 
banka ka zgjeruar bashkëpunimin edhe 
në shërbimet bankare pa kredi në të 
gjitha segmentet e biznesit. Penetrimi 
më i mirë në kategorinë e SME-ve dhe 
bizneseve të mëdha ndikoi në rritjen e 
vëllimit të transaksioneve tona në  pagesa 
ndërkombëtare dhe kombëtare, si dhe në 
rritjen e gjendjes së llogarive rrjedhëse të 
bizneseve të cilave u shërbejmë.

Klientët e Biznesit



Klientët individualë mbesin në qendër të 
strategjisë sonë. Në vitin 2024, ofruam 
zgjidhje bankare të thjeshta por edhe 
të personalizuara për këtë segment, 
një angazhim që rezultoi në një rritje të 
konsiderueshme të portfolios të klientëve 
individualë, depozitave dhe numrit total të 
klientëve privatë, përfshirë pagamarrësit, 
individë nga diaspora, pronarët e bizneseve 
dhe individët e rinj.

Duke e analizuar në shifra, segmenti i 
klientëve individualë në vitin 2024 ka 
regjistruar një rritje prej 7% në numrin e 
klientëve individualë, duke arritur një total 
prej më shumë se 57,000 përdoruesish 
aktivë, përfshirë punonjës të sektorit publik 
dhe privat. Depozitat nga klientët privatë 
janë rritur me gati 20% krahasuar me vitin 
2023, duke arritur në një total prej 59 
milion euro, ndërsa portfolio e kredisë për 
klientët individualë ka shënuar një rritje prej 
15%. Përveç pagamarrësve, po ashtu edhe 
numri i klientëve të depozitues, individëve 
nga diaspora, pronarëve të bizneseve dhe 
individëve të rinj ka vazhduar gjithashtu të 
rritet.

Kjo rritje reflekton angazhimin e bankës 
për të ofruar shërbime me cilësinë më të 
lartë, duke adresuar në mënyrë efektive 
nevojat e ndryshme të klientëve tanë 

gjatë gjithë rrugëtimit të tyre bankar, nga 
momenti që hyjnë në sistemin financiar 
në moshën 16 vjeçare, deri në pensionim 
dhe përtej. Duke identifikuar dhe kuptuar 
nevojat thelbësore të klientëve tanë 
në çdo fazë të jetës së tyre, ne kemi 
përshtatur produktet dhe shërbimet tona 
për të ofruar vlerën më të madhe.

Nga akses i lehtë dhe pa tarifa për të rinjtë, 
deri tek ofrimi i zgjidhjeve dixhitale, kartelës 
së re të kreditit SOLO, dhe platformës 
dixhitale të bankës DORA, këto oferta janë 
rezultat i angazhimit tonë për të përshtatur 
shërbimet tona në përputhje me nevojat 
në zhvillim të klientëve tanë. Gjithashtu, 
në vitin 2024, kemi prezantuar kreditë me 
pagesa fleksibile që i përgjigjen rrugëve të 
ndryshme të jetës së klientëve tanë dhe 
kemi bashkëpunuar me EBRD-në për t’i 
ndihmuar ata të marrin vendime më të 
qëndrueshme dhe të ndërgjegjshme për 
shtëpitë e tyre.

Këto përpjekje kanë konsoliduar rolin 
e BPB-së si një lojtar kyç në nxitjen 
e zhvillimit ekonomik në vendin tonë, 
ndërkohë që sigurojmë vazhdimin e ofrimit 
të shërbimeve që janë të përshtatshme, 
efikase dhe të lidhura ngushtë me nevojat 
e klientëve tanë privatë.

Klientët Individual



Përkushtimi ndaj
Klientit

Në BPB, vënia e klientit në radhë të parë mbetet 
prioriteti ynë kryesor. Në vitin 2024, dedikuam një 
përpjekje të madhe për të përmirësuar kujdesin ndaj 
klientit, duke dëgjuar aktivisht komentet, sygjerimet 
dhe pritshmëritë në zhvillim të tregut. Angazhimi ynë 
për të përmbushur nevojat e klientëve reflektohet 
në investime të vazhdueshme për përmirësimin e 
infrastrukturës së Qendrës sonë të Kontaktit dhe 
përforcimin e trajnimit të stafit. Me akses në dispozicion 
24/7 përmes të gjitha kanaleve të komunikimit dhe një 
qasje proaktive për të adresuar pyetjet dhe ankesat, 
vlerësimet tona të shërbimit vazhdojnë të tejkalojnë 
standardet e tregut.

Fokus kyç ka qenë sigurimi i një përvoje të shkëlqyer 
për klientët në të gjitha pikat e kontaktit. Duke 
analizuar në thellësi rrugëtimin e klientëve, kemi 
optimizuar ndërveprimet nëpër degë, platformat 
dixhitale dhe kanalet alternative bankare. Kjo ka bërë 
më të lehtë që klientët të kalojnë nga një platformë në 
tjetrën, dhe të kenë çasje në çdo shërbim në mënyrë 
konsistente dhe të përshtatshme. Përmes vlerësimit 
të feedback-ut në kohë reale, ne marrim njohuri më 
të thella mbi pritshmëritë e klientëve, duke i integruar 
ato në vlerësimin dhe përmirësimin e vazhdueshëm të 
produkteve dhe shërbimeve tona.

Kjo qasje e orientuar nga klienti ka nxitur gjithashtu 
zhvillimin e zgjidhjeve financiare të reja dhe inovative, 
përfshirë kartën e kreditit SOLO dhe platformën 
dixhitale të bankës DORA, të dyja të dizajnuara për 
të përmirësuar përshtatshmërinë dhe fleksibilitetin 
financiar për klientët tanë.

Së bashku, kartela SOLO dhe platforma DORA 
ilustrojnë angazhimin e BPB-së për inovacionin, 
aksesueshmërinë dhe një qasje të orientuar nga klienti. 

Derisa zhvillohemi në vazhdimësi, mbetemi të 
përkushtuar ndaj ofrimit të zgjidhjeve që thjeshtojnë 
punën bankare, rrisin fleksibilitetin financiar dhe 
forcojnë marrëdhëniet tona me klientët.







Viti 2024 ka qenë viti i kartelës SOLO, duke shënuar një hap të 
rëndësishëm në përpjekjet e vazhdueshme të BPB-së për të 
përmbushur nevojat e klientëve të saj. E dizajnuar për individë 
dhe pronarë biznesesh, SOLO ofron fleksibilitet të paafrueshëm, 
duke mundësuar që përdoruesit të ndajnë pagesat në deri në 
36 këste. Kartela mund të përdoret në çdo pikë shitjeje, online 
dhe për tërheqje parash, si në vend ashtu edhe jashtë vendit—të 
gjitha të menaxhuara lehtësisht përmes platformave të bankës 
mobile dhe e-banking, pa asnjë interes.

Si kartela e parë e këtij lloji, SOLO i jep mundësi klientëve të kenë 
kontroll të plotë mbi financat e tyre. Ajo ofron fleksibilitetin për 
të paguar plotësisht ose me këste, duke iu përshtatur me nevoja 
të ndryshme financiare. Ky inovacion ka ngritur përvojën bankare 
për klientët tanë ekzistues, ndërkohë që ka tërhequr të rinj që 
kërkojnë zgjidhje më të mençura dhe më të përshtatshme.

Në fund të vitit 2024, ne ishim krenarë të kishim mbi 5,200 
karta SOLO aktive në qarkullim. Ky lansim forcon angazhimin e 
BPB-së për ofrimin e produkteve inovative dhe menaxhimit të 
pandërprerë financiar, me aksesueshmërinë e gjithanshme të 
SOLO—nëpërmjet shërbimeve celulare, online dhe në degë—
duke theksuar përkushtimin tonë ndaj komiditetit dhe aksesit.









BPB ka bërë një hap të rëndësishëm përpara në transformimin e saj dixhital me 
lansimin e DORA, një platformë online të avancuar që mundëson klientëve të 
aplikojnë dhe të marrin konfirmim të menjëhershëm për shërbimet financiare. E 
dizajnuar për të ofruar një shërbim bankar dixhital pa ndërprerje, DORA u ofron 
klientëve privatë mundësinë për të marrë kredi deri në 10,000 euro, overdraft dhe 

kartelën SOLO, duke siguruar një përvojë bankare të shpejtë dhe efikase.



Kjo platformë përfaqëson një hap kyç në angazhimin e BPB-së për zgjerimin dhe përmirësimin 
e ofrimeve të saj dixhitale. Me prezantimin e DORA-s, banka forcon aftësinë e saj për të 
shërbyer klientët përmes shumë kanaleve, duke plotësuar rrjetin e saj prej 25 degësh me një 
zgjidhje moderne, të drejtuar nga teknologjia. Si pjesë e strategjisë së saj të vazhdueshme 
të inovacionit, BPB vazhdon të integrojë përparimet globale të shërbimeve bankare, duke 
siguruar që klientët e saj të kenë akses në zgjidhjet më të fundit dixhitale.

DORA është projektuar të jetë një platformë dinamike dhe në zhvillim, duke ofruar një përvojë 
bankare fleksibël dhe intuitive. Ajo mbështet shërbime financiare kyçe, përfshirë:

•	 ● Aplikime dhe konfirmime për kredi deri në 10,000 euro
•	 ● Aplikime dhe konfirmime për overdraft
•	 ● Aplikime dhe konfirmime për kartën SOLO
•	 ● Njohja e klientit (KYC)
•	 ● Regjistrim në shërbimet bankare elektronike, përfshirë e/m banking dhe SMS banking

Zhvillimi i DORA-s u udhëhoq nga një qasje e shpejtë dhe fleksibile, çasje e cila mundësoi 
që BPB të prioritizojë nevojat e klientëve duke optimizuar proceset e brendshme dhe duke 
shfrytëzuar efikasitetin teknologjk. Ky model i përqendruar te klienti siguron që BPB të mbetet 
në krye të bankimit dixhital, duke përmirësuar vazhdimisht përvojën bankare përmes inovacionit 
dhe investimeve strategjike dixhitale.





Në vitin 2024, BPB Bank nisi një rrugëtim 
transformues duke lancuar zyrtarisht 
Iniciativën e Gjelbër. Duke njohur urgjencën 
e adresimit të sfidave të përshkallëzuara 
klimatike, ne ndërmorëm hapa të 
guximshëm drejt një të ardhmeje të 
qëndrueshme, jo vetëm duke “gjelbëruar” 
operacionet tona të brendshme, por edhe 
duke fuqizuar klientët tanë për të bërë të 
njëjtën gjë.

Ky vit shënoi një moment të rëndësishëm 
pasi ne krijuam kuadrin tonë gjithëpërfshirës 
të Mjedisit, Shoqërisë dhe Qeverisjes 
(ESG). Ky kuadër mbështet angazhimin 
tonë për qëndrueshmëri, duke udhëhequr 
çdo vendim që marrim dhe çdo shërbim që 
ofrojmë.

Në bashkëpunim me Bankën Europiane për 
Rindërtim dhe Zhvillim (EBRD), lancuam 
“kreditë e gjelbra”, duke inkurajuar klientët 
tanë të investojnë në zgjidhje për kursimin 
e energjisë në shtëpitë e tyre, me qëllimin 
e përmirësimit të kushteve të jetesës dhe 
uljes së faturave të energjisë. Marrëveshja 
me EBRD-në, në kuadër të programit të 
saj GEFF, inkurajon këto investime me një 
grant që mbulon deri në 20% të kredive për 
rinovim.

Për më tepër, me mbështetjen e USAID-
it, ne zhvilluam një produkt të dedikuar të 
përshtatur për bizneset. Ky shërbim është 
projektuar për t’i ndihmuar kompanitë të 
kalojnë në operacione të qëndrueshme, 
duke u mbështetur nga seanca trajnuese të 
synuara që theksojnë strategjitë inovative 
për optimizimin e efikasitetit dhe uljen e 
ndikimit mjedisor.

Zhvillimet IT dhe 
Siguria
Derisa BPB avancon me ofertat e saj në produktet dhe shërbimet, dhe i zgjeron ato 
përmes platformave dixhitale, nevoja për të përmirësuar proceset e brendshme dhe 
sigurinë është bërë gjithnjë e më jetike. Adoptimi i shpejtë i bankimit dixhital kërkon 
një kornizë operacionale efikase, e cila siguron që shërbimet mbeten të besueshme, 
të qasshme dhe të sigurta. Për të mbështetur këtë rritje, BPB ka fokusuar përpjekjet 
në optimizimin e rrjedhave të brendshme të punës, forcimin e masave të sigurisë 
kibernetike dhe implementimin e protokolleve të avancuara për menaxhimin e riskut. 
Këto përpjekje jo vetëm që mbrojnë të dhënat dhe transaksionet e klientëve, por 
gjithashtu përmirësojnë efikasitetin e përgjithshëm, duke forcuar angazhimin e BPB-
së për të ofruar një përvojë bankare të sigurt dhe inovative.



Gjatë vitit 2024, BPB ndërmori një seri projektesh të rëndësishme për të përmirësuar infrastrukturën 
e saj  IT dhe për të forcuar sigurinë dixhitale. Duke njohur se vazhdimësia operacionale dhe mbrojtja 
e të dhënave janë thelbësore, banka ka rinovuar me sukses Qendrën e Rimëkëmbjes nga Fatkeqësitë 
(DRC), e cila ofron performancë dhe besueshmëri optimale. Krahas kësaj, janë zbatuar përmirësime 
në selinë e Qendrës të të Dhënave, dhe përparime në metodat rezervë për të mbrojtur të dhënat 
kritike nga sulmet e ransomware, fshirjet aksidentale dhe kërcenimet e brendshme.



Përpjekjet për të forcuar sigurinë e 
rrjetit kanë përfshirë zbatimin e një 
sërë masash dhe zgjidhjesh të bazuara 
në praktikat më të mira, së bashku me 
testimin gjithëpërfshirës të depërtimit dhe 
forcimin e menaxhimit të cenueshmërisë. 
Prezantimi i Bankimit Direkt u ka ofruar 
klientëve tanë një përvojë bankare më të 
qetë dhe të sigurt, përderisa përmirësimet 
në aplikacionet e brendshme kanë rritur 
ndjeshëm efikasitetin operacional.

Qasja jonë strategjike ndaj sigurisë së 
informacionit është forcuar duke integruar 
standardet ndërkombëtare si ISO/IEC 
27001/2:2022 dhe Korniza NIST CSF 2.0. 
Investimet në praktikat e menaxhimit të 
të dhënave jo vetëm që kanë përmirësuar 
sigurinë dhe cilësinë e të dhënave, por 
gjithashtu kanë rritur ndërgjegjësimin e 
stafit dhe të klientëve për rëndësinë e 
mbrojtjes së informacionit të ndjeshëm në 
një prespektivë dixhitale gjithnjë në zhvillim. 
Pajtueshmëria me legjislacionin në fuqi 
për mbrojtjen e të dhënave, duke përfshirë 
GDPR dhe LIGJIN NR. 06/L-082, mbetet një 
prioritet kryesor, dhe trajnimi i intensifikuar i 
stafit mbështet më tej angazhimin tonë për 
ruajtjen e të dhënave personale.



M
en

ax
h

im
i

i R
re

zi
k

u
t 

Gjatë vitit 2024, Banka për Biznes bëri hapa të 
rëndësishëm në fuqizimin e kornizës së menaxhimit të 
rrezikut, duke siguruar qëndrueshmëri ndaj sfidave të 
vazhdueshme ekonomike, gjeopolitike dhe rregullatore. 
Në mes të sfidave të vazhdueshme makroekonomike 
globale, duke përfshirë tensionet gjeopolitike, 
ngadalësimin ekonomik global, presionet inflacioniste 
dhe luhatjet e normave të interesit, Banka ruajti një 
qasje të kujdesshme në menaxhimin e rrezikut. Banka 
mbajti stabilitetin në të gjitha fushat kryesore të rrezikut, 
duke përforcuar mekanizmat e mbikëqyrjes dhe duke 
avancuar metodologjitë ekzistuese për të përmirësuar 
strategjitë e zbutjes së rrezikut dhe duke rritur saktësinë 
e modeleve të bazuara në të dhëna.

Një arritje e veçantë gjatë vitit ishte zhvillimi i Kornizës së 
Apetitit të Rrezikut, e cila ofron një qasje të strukturuar 
në qeverisjen dhe marrjen e rreziqeve. Kjo kornizë 
përcakton qartë indikatorët për ekspozimin ndaj rrezikut, 
indikatorët e paralajmërimit të hershëm dhe veprimet 
e paracaktuara për të zbutur reziqet potenciale. 
Përforcimi i rezervave të kapitalit ishte gjithashtu 
prioritet, mbështetur nga përmirësimi i profitabilitetit, 
rivlerësimi pozitiv i letrave me vlerë dhe forcimi i kapitalit 
të Klasit II. Në këtë kontekst, vlen të theksohet se Bordi 
Ekzekutiv i Bankës Qendrore të Republikës së Kosovës, 
në mbledhjen e datës 5 shtator 2024, vendosi të zbatojë 
instrumentin makroprudencial Shtesa Pozitive Neutral 
Kundërciklike e Kapitalit në masën 2.0% të aseteve të 
peshuara me rrezik. 

Ky vendim hyri në fuqi më 1 tetor 2024, me afat zbatimi 
gradual nga bankat individuale, me një periudhë rregullimi 
përfundimtare deri më 30 qershor 2025. Si rezultat, ky 
prag shtesë i kapitalit do të ndikojë të gjithë treguesit 
e kapitalit, duke sjellë një rritje të përgjithshme prej 
2%. Megjithatë, duke ndjekur një qasje të kujdesshme 
ndaj kapitalit dhe duke mbajtur rezerva të brendshme 
në nivele të larta, banka ka qenë në përputhje të plotë 
me këtë kërkesë që nga hyrja e saj në fuqi. Kjo strategji 
e ruajtjes së rezervave të mjaftueshme të kapitalit i ka 
mundësuar bankës të mbajë stabilitetin financiar dhe të 
përshtatet në mënyrë proaktive me ndryshimet e tregut.



Menaxhimi i rrezikut kreditor mbeti prioritet, 
dhe pavarësisht rritjes së portfolios, kualiteti 
i kredive u menaxhua në mënyrë efektive. 
Banka arriti të mbaj indikatorët e rrezikut 
kreditor në nivele më të mira se mesatarja 
e industrisë dhe njëherit duke siguruar nivel 
të përshtatshëm të provizioneve për të 
siguruar bankën nga përkeqësimi potencial 
i kredive. Raporti i kredive joperformuese 
mbeti stabil, duke reflektuar menaxhimin 
e kujdesshëm dhe monitorimin proaktiv. 
Inflacioni i lartë i viteve të mëparshme solli 
sfida në aftësinë paguese për disa segmente 
të kredimarrësve, sfida këto të intensifikuara 
më tej nga pasiguritë lidhur me liberalizimin 
e vizave në fillim të vitit. 

Për të menaxhuar këto rreziqe, Banka 
ndërmori masa proaktive për monitorimin 
e kujdesshëm të portfolios kreditore dhe 
aplikoi mekanizma për zbutjen e ndikimeve 
negative. Edhe pse emigrimi ndikoi në uljen 
e fuqisë punëtore në disa sektorë, kthimi i 
një pjese të punëtorëve gjatë vitit kontribuoi 
në amortizimin e efekteve negative. 
Megjithatë, bizneset e vogla vazhduan të 
hasin vështirësi në ruajtjen e punonjësve të 
tyre. Në përgjithësi, ndikimi i përgjithshëm 
ekonomik nga procesi i liberalizimit ishte 
më pak i rëndë se pritshmëritë fillestare, gjë 
që mundësoi edhe ruajtjen e kualitetit të 
përgjithshëm të kredive.

Rritja e shpejtë e kredidhënies në nivel të 
industrisë gjatë gjysmës së parë të vitit 
shkaktoi disa kufizime në likuiditet, duke 
krijuar sfida për menaxhimin e likuiditetit. 
Megjithatë, Banka u përgjigj në mënyrë 
proaktive duke zbatuar masa efektive për të 
stabilizuar pozicionin e saj të likuiditetit, ku 
trendi pozitiv i përmirësimit të vazhdueshëm 
vërehet qartë në gjysmën e dytë të vitit. Në 
përgjithësi, rreziku i likuiditetit u menaxhua 

me kujdes, me rritje të mirë të depozitave 
që siguruan një bazë të qëndrueshme për 
financimin e aktiviteteve të bankës. 

Menaxhimi i rrezikut të tregut u përmirësua 
edhe më tej përmes rritjes së vazhdueshme 
të volumit të kredive me norma interesi të 
ndryshueshme, që ndihmoi në optimizimin e 
të ardhurave nga interesat dhe minimizimin 
e ekspozimit ndaj luhatjeve të normave 
të interesit. Përshtatjet në strategjitë e 
përcaktimit të çmimeve të kredive ndihmuan 
bankën të mbetet konkurruese në një 
ambient dinamik financiar, duke siguruar 
margjina të qëndrueshme të interesit.

Rreziku operacional mbeti sfidues, sidomos 
për shkak të lëvizjes së stafit, duke kërkuar 
iniciativa specifike për planifikimin e stafit, 
skemat e kompenzimit dhe menaxhimin 
e zëvendësimeve. Pavarësisht kësaj 
sfide, qëndrueshmëria operacionale ishte 
evidente, pa ngecje në procese dhe në anën 
tjetër me inciativa të rritjes së efiqiencës 
përmes automatizimit të proceseve dhe 
përmirësimeve të sistemeve. Një zhvillim 
kyç gjatë vitit 2024 ishte zhvillimi i Kornizës 
së Rrezikut të TI-së për herë të parë, duke 
shënuar një avancim të rëndësishëm në 
menaxhimin e rrezikut teknologjik. Kjo kornizë 
vendos parimet kryesore për qeverisjen e 
TI-së, sigurinë kibernetike, menaxhimin e 
rrezikut nga palët e treta dhe mbrojtjen e të 
dhënave, me implementim të planifikuar të 
vazhdojë gjatë vitit 2025.

Duke u bazuar në sukseset e vitit të kaluar, 
BPB do të vazhdojë të avancojë praktikat e 
saj në menaxhimin e rrezikut edhe gjatë vitit 
2025. Prioritet kyç do të jetë implementimi 
i rregullores së re për Regjistrin e Kredive 
të Kosovës, duke siguruar pajtueshmëri me 
kërkesat rregullatore dhe përmirësimin e 



proceseve të raportimit dhe mledhjes së të 
dhënave. Banka gjithashtu do t’i përgjigjet 
kërkesave të reja rregullatore gjatë vitit, 
duke përfshirë edhe iniciativat e lidhura me 
mjedisin, përgjegjësinë sociale dhe qeverisjen 
(ESG).

Banka do të thellojë analizat kualitative 
të portfolios, duke u fokusuar në sjelljen 
e kredimarrësve, rreziqet specifike të 
sektorëve dhe rrethanat e tregut. BPB synon 
të avansoj metodologjitë e vlerësimit të 
rrezikut dhe të përmirësojë parashikimin e 
rreziqeve potenciale kreditore, duke vlerësuar 
vazhdimisht trendet ekonomike dhe zhvillimet 
e industrisë.

Monitorimi i performancës së modeleve 
të rrezikut do të mbetet prioritet, duke 
siguruar saktësinë, besueshmërinë dhe 
pajtueshmërinë e tyre me pritjet rregullatore. 
Përmirësimet e vazhdueshme do të 
mbështesin qasjen proaktive për identifikimin 
dhe zbutjen e rreziqeve.

BPB do të investojë edhe në zhvillimin e 
personelit, duke promovuar një kulturë 
mësimi të vazhdueshëm dhe bashkëpunimi 
për të fuqizuar ekspertizën në vlerësimin e 
rrezikut, pajtueshmërinë me rregulloret dhe 
avansimin e njohurive në fushën e analizës së 
të dhënave.

BPB mbetet e angazhuar për menaxhimin 
proaktiv të rrezikut dhe përmirësimin 
e vazhdueshëm të qëndrueshmërisë 
operacionale, pajtueshmërisë rregullatore 
dhe transformimit dixhital. Banka është e 
pozicionuar mirë për të përballuar pasiguritë 
ekonomike, duke përdorur një qasje të 
disiplinuar në menaxhimin e kapitalit, vlerësimin 
e rreziqeve dhe planifikimin e likuiditetit. 
BPB synon të ruajë stabilitetin financiar dhe 
të mbështesë rritjen e qëndrueshme, duke 
integruar modele të avancuara të rrezikut, 
duke optimizuar portfolion kreditore dhe 
investimet si dhe duke forcuar proceset e 
brendshme.

Angazhimi i vazhdueshëm i Bordit të 
Drejtorëve dhe Bordit Menaxhues ndaj 
parimeve të shëndosha të menaxhimit të 
rrezikut do të sigurojë që banka të vazhdojë 
të krijojë vlerë për aksionarët, duke ruajtur një 
pozitë të fortë dhe të qëndrueshme në treg.
Departamenti i Menaxhimit të Rrezikut 
do të vazhdojë përmirësimin e proceseve 
përmes përdorimit të teknologjive praktike që 
ndihmojnë në menaxhimin efektiv të rreziqeve, 
duke siguruar që banka të qëndrojë brenda 
apetitit të përcaktuar të rrezikut. Kjo qasje e 
pozicionon bankën në mënyrë optimale për 
të ruajtur rritjen dhe për të krijuar vazhdimisht 
vlerë për klientët dhe aksionarët e saj.



Në vitin 2024, BPB forcoi më tej 
funksionin e saj të Pajtueshmërisë, 
duke siguruar integrim më të thellë 
në operacionet e bankës. Janë marrë 
masa për të zbatuar në mënyrë efikase 
një kornizë rregullatore gjithnjë e më 
komplekse, duke përafruar politikat 
dhe procedurat e brendshme. 
Metodologjia e vlerësimit të rrezikut 
të pajtueshmërisë u përmirësua me 
anketa anonime, fushata ndërgjegjësimi 
dhe kanale të zgjeruara të sinjalizimit 
për të promovuar transparencën dhe 
menaxhimin e rrezikut. Për të përforcuar 
një kulturë të fortë përputhshmërie, 
u ofruan seanca trajnimi dhe u 
intensifikua bashkëpunimi me të gjitha 
departamentet.

Duke parë përpara në vitin 2025, fokusi 
do të jetë në zbatimin e ndryshimeve 
rregullatore, përafrimin e politikave 
të brendshme dhe zgjerimin e 
Trajnimit Bazë dhe të Avancuar të 
Pajtueshmërisë për të përmirësuar 
menaxhimin e rrezikut dhe angazhimin 
e stafit.

BPB gjithashtu avancoi masat e saj 
AML (Kundër pastrimit të parave), 
duke investuar në përmirësimet 
teknike, trajnimin e stafit dhe 
iniciativat ndërgjegjësuese për të 
forcuar mbrojtjen e bankës kundër 
pastrimit të parave dhe financimit të 

Pajtueshmëria, 
PPPLFT, Ligjor

terrorizmit. Banka mbetet plotësisht në përputhje 
me sanksionet ndërkombëtare, duke siguruar 
respektimin e të gjitha ligjeve dhe rregulloreve 
përkatëse.

Në aspektin ligjor, BPB ka krijuar një kuadër 
të fuqishëm ligjor të menaxhimit të rrezikut, 
duke siguruar përputhjen me legjislacionin dhe 
standardet e qeverisjes së korporatës. Përmes 
këshilltarëve ekspertë ligjorë, banka mbron 
proceset e saj duke kontribuar në mënyrë aktive 
në zhvillimin dhe rishikimin e legjislacionit bankar 
në Kosovë. Ky angazhim i vazhdueshëm përforcon 
qeverisjen e korporatës, stabilitetin dhe besimin, 
duke forcuar marrëdhëniet me klientët dhe duke 
rritur reputacionin e BPB-së në sektorin financiar.



Njerëzit Tanë

Kultura Jonë Korporative

BPB mbetet e angazhuar të jetë një punëdhënës i besueshëm për individë të talentuar, duke 
ofruar një ambient në të cilin punonjësit mund të realizojnë plotësisht potencialin e tyre. Me 
411 punonjës deri në dhjetor 2024, praninë tonë, ekspertizën dhe aktivitetet e biznesit na 
mundësojnë të bëjmë një ndikim pozitiv te klientët, kolegët dhe komunitetet.

Kultura jonë është baza identitetit tonë, duke formuar mënyrën se si ne punojmë së bashku çdo 
ditë. Ajo bazohet në pesë vlerat tona thelbësore: integriteti, fokusi ndaj klientit, përgjegjësia, 
zhvillimi dhe transparenca, dhe komunikimi i hapur. Këto vlera udhëheqin vendimet tona të 
biznesit dhe formësojnë proceset e menaxhimit të njerëzve tanë. Në BPB, synojmë të ndërtojmë 
një kulturë të përkatësisë, ku punonjësit nga të gjitha nivelet ndihen të vlerësuar, të njohur 
dhe të fuqizuar për të arritur aspiratat e tyre. Ndjenja e fortë e përkatësisë rrit angazhimin dhe 
mirëqenien, dhe iniciativat tona ndaj punonjësve janë thelbësore në krijimin e një vendi pune 
gjithëpërfshirës dhe mbështetës për të gjithë. 

Në përputhje me angazhimin tonë për të përmirësuar mirëqenien e punonjësve, në fillim të vitit 
2024, prezantuam orë shkurtuara pune të premteve, duke u ofruar punonjësve fleksibilitet më 
të madh dhe duke nxitur një ekuilibër më të shëndetshëm punë-jetë. Punonjësit inkurajohen 
të përfshihen edhe në aktivitete vullnetare në komunitet, dhe i ofron kohë shtesë të lirë për ti 
mbështetur përfshirjen e tyre. Në vitin 2024, nisëm një program për të lehtësuar angazhime të 
tilla duke identifikuar nevojat e komunitetit për vullnetarë, duke vendosur kontakte përkatëse 
dhe duke koordinuar mundësitë e trajnimit me partnerët tanë. Ne e shohim veten si pjesë e një 
komuniteti më të gjerë dhe besojmë se një angazhim i tillë rrit sensin e qëllimit të punonjësve 
tanë.

Meshkuj
177

10.5 vjet shërbimi, në mesatare
Mosha mesatare e punonjësve tanë është 35 vjeç



Punësimi, zhvillimi dhe mbajtja e talenteve

Angazhimi dhe mbështetja e punonjësve

Në vitin 2024, punësuam gjithsej 137 kandidatë dhe zhvilluam stafin ekzistues në role të reja. 
Jemi po aq të përkushtuar për zhvillimin e karrierës së punonjësve tanë ekzistues dhe rekrutimin 
e talenteve të reja. Gjatë vitit 2024, 50% e vendeve të krijuara rishtazi u plotësuan brenda 
bankës, duke lejuar stafin ekzistues të testojnë kufijtë e tyre në role të reja dhe të zgjerojnë 
potencialin e tyre. Ndërkaq, talentët e rinj kryesisht i fitojmë mes të rinjve të diplomuar që 
marrin pjesë në programin tonë të brendshëm. Në këtë program gjatë vitit 2024, gjithsej 23 
studentë e përfunduan me sukses duke iu bashkuar bankës në departamente të ndryshme.
Duke e njohur dinamikën e mjedisit të punës në rritje dhe zhvillim të shpejtë, qoftë i nxitur nga 
ndryshimet rregullative apo përparimet teknologjike, si rezultat, vazhdimisht investojmë në 
trajnime për të gjithë punonjësit dhe menaxherët. Punonjësve në të gjithë bankën i ofruam 
aktivitete të ndryshme mësimore, duke përfshirë trajnimin e detyrueshëm, përmes platformës 
sonë të mësimit elektronik, Akademisë së Burimeve Njerëzore dhe programeve të jashtme. 
Mesatarisht, çdo punonjës ka kryer 4.2 ditë trajnimi, duke demonstruar përkushtimin tonë për 
zhvillim të vazhdueshëm.

Në vitin 2024, janë krijuar praktikat e drejta dhe të qëndrueshme të kompensimit për të siguruar 
që punonjësit të njihen siç duhet për kontributet e tyre, dhe që zhvillimi i karrierës të tyre 
komunikohet në mënyrë transparente. Keto politika dhe praktika të kompensimit pasqyrojnë 
angazhime të qarta, ku shpërblejmë performancën dhe japim përparësi barazisë së pagave.

Anketa vjetore e kënaqësisë së punonjësve, për të kuptuar pikëpamjet, shqetësimet dhe 
përvojat e punonjësve gjatë punës në bankë, vazhdon të realizohet çdo vit. Jemi të lumtur 
se në vitin 2024, anketa arriti një shkallë rekord përgjigjeje prej 75%, nga 53% në 2023, duke 
reflektuar një nivel më të lartë angazhimi, me të anketuarit që shprehën kënaqësinë me mjedisin 
e tyre të punës. Rezultatet rishikohen dhe diskutohen në të gjitha nivelet e organizatës, duke 
siguruar konfidencialitetin e përgjigjeve individuale të punonjësve. 

BPB gjithashtu zgjati pushimin e paguar të lehonisë, si pjesë e përpjekjeve tona të vazhdueshme 
për të mbështetur mirëqenien e punonjësve tanë.

Mbështetje dhe Promovim i 
Kulturës Lokale
Në BPB Bank, besojmë se kultura është zemra e një kombi, 
ku në vitin 2024, riafirmuam angazhimin tonë për të ruajtur 
dhe festuar trashëgiminë tonë të pasur kulturore. 

Si sponsorë krenarë të Hardh-Fest dhe Etno-Fest, luajtëm 
një rol të rëndësishëm në bashkimin e komuniteteve për të 
vlerësuar dhe shfaqur traditat tona. Këto festivale janë më 
shumë se thjesht ngjarje, ato janë shprehje të identitetit 
tonë, duke bashkuar breza përmes muzikës, vallëzimit 
dhe tregimit të historive.

Angazhimi ynë për artet u shtri edhe në mbështetje të 
revistës PrishtinArt, një platformë që u jep zë artistëve 
të talentuar që po formësojnë prespektivën kulturore të 
Prishtinës. Duke ushqyer shprehjen artistike, sigurojmë që 
kreativiteti të vazhdojë të lulëzojë në qytetin tonë.

Duke njohur fuqinë e animacionit në tregimin e historive, 
ne sponsorizuam me krenari AniBar, një festival të filmave 
animuar që fuqizon krijuesit e rinj, si lokalë ashtu edhe 
ndërkombëtarë, të ndajnë perspektivat e tyre me botën. 
Po ashtu, mbështetëm dizajneren vizionare Krenare 
Rugova, e cila  kishte ndërthur bukur teknikat tradicionale 
të punimit të pëlhurave me modën bashkëkohore, duke 
dëshmuar se trashëgimia dhe moderniteti mund të 
bashkëjetojnë në harmoni.

Gjuha dhe literatura janë shtylla themelore të identitetit 
kulturor, prandaj morëm pjesë në “Seminari Ndërkombëtar 
për Gjuhën, Letërsinë dhe Kulturën Shqiptare.” Përmes 
kontributit tonë, ndihmuam në organizimin e një 
performancë të këngëve arbëreshe, një përvojë thellësisht 
emocionuese që shfaqi bukurinë e qëndrueshme të 
trashëgimisë sonë gjuhësore dhe muzikore.



Fuqizimi i Komunitetit
Në BPB Bank, kuptojmë se suksesi i vërtetë matet jo vetëm në rritjen financiare, por edhe në 
ndikimin që kemi në jetën e njerëzve. Ky vit shënoi vitin e pestë radhazi si një partner i palëkundur 
i Down Syndrome Kosova. Bashkëpunimi ynë nuk është vetëm një iniciativë korporative—është 
një angazhim i sinqertë për përfshirjen, kuptimin dhe mundësitë e barabarta për të gjithë. Njohja 
që morëm nga KOMF është një dëshmi e lidhjeve të thella që kemi krijuar me këtë komunitet 
të jashtëzakonshëm, dhe na motivon të vazhdojmë misionin tonë për të krijuar një shoqëri më 
gjithëpërfshirëse.

Mbështetja jonë për Fshatrat SOS mbeti pjesë e rëndësishme e përpjekjeve tona të CSR. Në 
vitin 2024, e çuam partneritetin tonë edhe më tej duke bashkëpunuar me OJQ-në TOKA për të 
sponsorizuar pjesëmarrjen e tre fëmijëve nga Fshatrat SOS në një kamp veror. Këta fëmijë, të 
cilët kanë kaluar vështirësi të pafundme, patën mundësinë të përjetojnë gëzimin e fëmijërisë, 
të ndihmojnë në krijimin e miqësive dhe të krijojnë kujtime të paharrueshme në një mjedis që i 
mbështet. Pamë buzëqeshjet e tyre dhe dëgjuam historitë e tyre- e kjo e vërteton përkushtimin 
tonë për të kontribuar që çdo fëmijë të ketë mundësinë për të ëndërruar dhe për t’u zhvilluar.



Menaxhimi I Emergjencave dhe kontributi për 
komunitetin

Një Angazhim për një Të Ardhme më Të mirë

Në një epokë me sfida të rritura mjedisore dhe humanitare, BPB Bank u bë një pionier në përgjegjësinë 
sociale të korporatave. Ne u bëmë korporata e parë në Kosovë që bashkëpunon me Kryqin e Kuq dhe 
Agjencinë për Menaxhimin e Emergjencave, duke siguruar që kontributi ynë të kalojë përtej shërbimeve 
financiare—ne jemi këtu për të shërbyer dhe mbrojtur komunitetin tonë në kohë krize.

Si pjesë e kësaj iniciative revolucionare, 28 anëtarë të stafit tonë u trajnuan për t’u bërë përgjigjës 
të parë në emergjencat kombëtare. Gatishmëria e tyre për t’u angazhuar dhe për t’u përgatitur për 
katastrofat e papritura është një dëshmi e fuqishme e frymës së solidaritetit dhe qëndrueshmërisë 
që përcakton ekipin tonë. Në momentet e krizës, BPB nuk do të qëndrojë pasiv—ne do të jemi aty, të 
gatshëm për të vepruar, për të mbështetur dhe për të shpëtuar jetë.

Puna jonë në vitin 2024 reflekton një besim të thellë dhe të patundur se bizneset kanë një përgjegjësi 
shumë më të madhe se fitimet. Ne jemi këtu për të ngritur, për të frymëzuar dhe për të bërë ndryshim. 
Qoftë përmes promovimit të kulturës sonë, fuqizimit të anëtarëve më të cenueshëm të shoqërisë, apo 
përgatitjes për të papriturat, BPB mbetet e angazhuar për të qenë një forcë pozitive për shoqërinë.

Premtojmë të vazhdojmë këtë rrugëtim, krah për krah me komunitetet që shërbejmë, drejt një të 
ardhmeje që nuk është vetëm e lulëzuar, por gjithashtu empatike, gjithëpërfshirëse dhe rezistente.






































































































































































































